
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2017 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
    Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան՝ Հայաստանի  Հանրապետության կառավարությունը որոշում է.

1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված պետական սեփականություն հանդիսացող ոչ բնակելի տարածքները և շենքի օգտագործման ու սպասարկման համար հատկացված հողամասից դրանց բաժնային մաս համարվող հողամասերը (այսուհետ՝ գույք)՝ համաձայն հավելվածի օտարել դասական աճուրդով` որպես գույքի առանձին տարրեր:
 2. Սահմանել ՝

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2017 թվականի ապրիլի 5-ի դրությամբ գույքի գնահատված արժեքները՝ համաձայն հավելվածի:

2) աճուրդով օտարման ենթակա գույքի մեկնարկային գները՝ գնահատված արժեքի 100 տոկոսի չափով՝  համաձայն հավելվածի:
3) աճուրդի հաղթողը (այսուհետ` գնորդ) պարտավոր է նաև վճարել գույքի  զբաղեցրած, օգտագործման ու սպասարկման համար անհրաժեշտ հողամասերի կադաստրային արժեքները` համաձայն հավելվածի: 
4) աճուրդին մասնակցելու նախավճարը սահմանվում է գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առա​ջարկվող գնի մեջ: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) աճուրդը կազմակերպել և անցկացնել մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 30 օր առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին.

3) առաջին աճուրդի ժամանակ չվաճառված գույքի վաճառքի նպատակով կազմակերպել նոր աճուրդներ,
4) աճուրդի հաղթողի կողմից առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված գումարի արժեքը (ներառյալ ավելացված արժեքի հարկը) վճարելուց հետո՝ մեկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է  իր միջոցների հաշվին վճարել պայմանագրից բխող գույքային իրավունքների պետական գրանցման համար Հայաստանի Հանրապետության օրենքով սահմանված գումարներն ու տուրքերը:
 4. Աճուրդի հաղթողը պարտավոր է վճարումները կատարել աճուրդի արդյունքների մասին արձանագրությունը ստորագրելու օրվանից տասնօրյա ժամկետում Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:
ՀԱՎԵԼՎԱԾ

ՀՀ կառավարության 2017 թվականի







   


    -------   N  ------  Ա որոշման
ՑԱՆԿ

ք. Երևան, Նոր-Նորք, Մոլդովական փողոց 29/4 և 29/5 հասցեներում գտնվող ոչ բնակելի տարածքների
	Հ/Հ
	Գույքի գտնվելու վայրը
	Գույքի մակերեսը
	Գույքի գնահատված արժեքը               /ՀՀ դրամ/
	Հողի  բաժնային

մասի կադաստրային արժեքը

/ՀՀ դրամ/
	Գույքի աճուրդի մեկնարկային գինը               /ՀՀ դրամ/
	Գույքի

գնահատման ամսաթիվը
	Գույքի արժեքի որոշման հետ կապված գումարը

/ՀՀ դրամ/

	
1
	ք.Երևան, Նոր-Նորք Մոլդովական փողոց 29/4 շենք, 1/5 տարածք
	36.2
	
   3 855 714
	103 286.4
	
   3 855 714
	
05.04.2017թ.
	30 000

	2
	ք.Երևան, Նոր-Նորք Մոլդովական փողոց 29/5 շենք, 1/6 տարածք
	129.8
	
7 427 944
	373 056
	
7 427 944
	05.04.2017թ.
	30 000

	
3
	ք.Երևան, Նոր-Նորք Մոլդովական փողոց 29/5 շենք, 1/7 տարածք
	50.5
	2 683 631
	146 369
	2 683 631
	05.04.2017թ.
	30 000

	
4
	ք.Երևան, Նոր-Նորք Մոլդովական փողոց 29/5 շենք,  1/8 տարածք
	50.1
	3 366 624
	
143 376
	3 366 624
	05.04.2017թ.
	30 000

	5


	ք.Երևան, Նոր-Նորք Մոլդովական փողոց 29/5 շենք, 1/9 տարածք
	67.9
	4 561 842
	195 158.4
	4 561 842
	05.04.2017թ.
	30 000


ՏԵՂԵԿԱՆՔ

 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ

   Հայաստանի Հանրապետության կառավարության 2007 թվականի մայիսի 31-ի <<Հայաստանի Հանրապետության կառավարությանն առընթեր պետական գույքի կառավարման վարչությանը գույք ամրացնելու և որպես բնակելի ֆոնդ նվիրաբերելու մասին>> N798-Ա որոշման համաձայն Երևան քաղաքի Մոլդովական 12 հասցեում գտնվող 4-րդ և 5-րդ մասնաշենքերի նկուղները և առաջին հարկերն առանձնացվել են <<Նոր Նորք ուսանողական ավան>> ՓԲԸ-ի գույքի կազմից և ամրացվել են ՀՀ ԿԱ պետական գույքի կառավարման վարչությանը:

Հասարակական նպատակներով օգտագործվող 7 տարածքները ՀՀ օրենսդրությամբ սահմանված կարգով ներկայացվել են օտարման մրցույթով՝ մրցույթի նվազագույն գինը սահմանելով գնահատված արժեքի 100 տոկոսի չափով, սակայն շարունակական նվազող մրցույթների արդյունքում նախագծում ներառված 5 տարածքները չեն օտարվել:

Հիմք ընդունելով ՀՀ կառավարության 2003 թվականի հունիսի 13-ի N882-Ն որոշման 141 կետի պահանջները՝ որոշման նախագծում ներառված տարածքները առաջարկվում է ևս մեկ անգամ ներկայացնել օտարման՝ աճուրդով, աճուրդի մեկնարկային գինը սահմանելով գնահատված արժեքի 100%-ի չափով:               
ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
                                                  ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների ավելացում:
ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

      <<Պետական գույքն օտարելու մասին>> ՀՀ կառավարության որոշման նախագիծը մշակվել է հիմք ընդունելով՝

<<Իրավական ակտերի մասին>> ՀՀ օրենքը, 

Հայաստանի Հանրապետության կառավարության 2003 թվականի հունիսի 13-ի N882-Ն որոշումը:
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ 

ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 24.05.2017թ.                           N 01/11-1/9059-17
	1.Նախագծով նախատեսված Գույքի աճուրդով օտարման վերաբերյալ առարկություններ չունենք, եթե պետության կարիքների համար գույքի տնօրինման համատեքստում գույքի օտարումը համարվել է առավել նպատակահարմար: 

2. Ինչ վերաբերում է աճուրդով օտարման ենթակա Գույքի մեկնարկային գինը գնահատված արժեքի 75 տոկոսի չափով սահմանելուն, ապա հայտնում ենք, որ Նախագծի հիմնավորումներում նշվում է, որ Գույքը 2015 թվականին օտարման է ներկայացվել մրցութային եղանակով և մրցույթի նվազագույն գին է սահմանվել գնահատված արժեքի 100 տոկոսի չափը, սակայն շարունակական նվազող մրցույթների արդյունքում Նախագծում ներառված 5 տարածքները չեն օտարվել:

 Միաժամանակ հարկ է նշել, որ գույքի օտարման մրցութային եղանակի դեպքում գնորդը պետք է ստանձնի որոշակի ներդրումներ իրականացնելու պարտավորություններ, որոնք սահմանված են ՀՀ կառավարության 2015 թվականի փետրվարի 26-ի «Պետական գույքն օտարելու մասին» N 172-Ա որոշմամբ: Հաշվի առնելով վերոգրյալը, ինչպես նաև այն, որ աճուրդային եղանակի դեպքում գնորդից ներդրումային պարտավորությունների իրականացում չի պահանջվում և հնարավոր է գտնվեն այնպիսի գնորդներ, որոնք պատրաստ են գույքը գնել գնահատված արժեքով, ուստի առաջարկում ենք Գույքն աճուրդային եղանակով օտարելու դեպքում Նախագծով նախատեսվող օտարման 75 տոկոս մեկնարկային գնի փոխարեն սահմանել Գույքի գնահատված արժեքի 100 տոկոսի չափը:
	Քննարկվել է
	1. Ընդունվել է ի գիտություն:

2. Հաշվի առնելով, որ ՀՀ կառավարության 2015 թվականի փետրվարի 26-ի «Պետական գույքն օտարելու մասին» N 172-Ա որոշման համաձայն Մոլդովական 29/4 և 29/5 հասցեներում գտնվող ոչ բնակելի տարածքները ներկայացվել են օտարման մրցույթով՝ գնահատված արժեքի 100 տոկոսի չափով, սակայն շարունակական մրցույթների արդյունքում գույքի վաճառքի նվազագույն գինը իջել է՝ հասնելով գնահատված արժեքի մոտ 50 տոկոսի չափին, որի արդյունքում օտարման ներկայացված 7 անվանում ոչ բնակելի տարածքներից օտարվել են միայն երկուսը՝ Վարչությունը նպատակահարմար է գտնում Մոլդովական 29/4 և 29/5 հասցեներում գտնվող ոչ բնակելի տարածքները օտարել դասական աճուրդով՝ աճուրդի մեկնարկային գինը սահմանելով գնահատված արժեքի 75 տոկոսի չափով: 

	ՀՀ ԿԱ անշարժ գույքի կադաստրի պետական կոմիտե                                      20.05.2017թ.                          N ՄՍ/3216-17
	Նախագծի վերաբերյալ առաջարկություններ և առարկություններ չունի

	ՀՀ արդարադատու թյան նախարարություն  12.06.2017թ.                      N 01/9922-17
	Առաջարկվել է. 

1. «Պետական գույքն օտարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 2-րդ կետի 3-րդ ենթակետում «աճուրդի հաղթողը» բառերից հետո անհրաժեշտ է լրացնել «(այսուհետ` գնորդ)» բառերը, իսկ 3-րդ կետի 4-րդ ենթակետից հանել «(այսուհետ` գնորդ)» բառերը:

2. Նախագծի 4-րդ կետում «աճուրդի արձանագրությունը» բառերն անհրաժեշտ է փոխարինել «աճուրդի արդյունքների մասին արձանագրություն» բառերով` նկատի ունենալով ՀՀ կառավարությանն առընթեր պետական գույքի կառավարման վարչության պետի 2004 թվականի հուլիսի 8-ի N 172-Ն հրամանի 5.10-րդ կետի պահանջները:


	1. Ընդունվել է
2. Ընդունվել է
	1.Նախագծում կատարվել են համապատասխան փոփոխություններ:

2. Նախագծի 4-րդ կետում կատարվել է համապատասխան լրացում:


